
Annwyl Ysgrifennydd Gwladol,
Attachés bwyd-amaeth a diod y DU

Fel rhan o'i gylch gwaith, mae gan Bwyllgor yr Economi, Masnach a Materion Gwledig ddiddordeb
mawr mewn gwaith sy’'n mynd rhagddo ac yn effeithio ar sectorau amaethyddol a bwyd Cymru. Gyda
hyn mewn golwg, mae'r Pwyllgor yn awyddus i ddeall y gwaith a wneir gan attachés bwyd-amaeth a
diod Llywodraeth y DU sy'n gweithio yn Llysgenadaethau'r DU, a'r modd y maent yn cefnogi sector
bwyd-amaeth Cymru.

Rydym ar ddeall mai rél yr attachés — yn rhannol — yw nodi marchnadoedd rhyngwladol sy'n dod i'r
amlwg, a chael mynediad at y galw ledled y byd am nwyddau gan ffermwyr a chynhyrchwyr y DU. A
fyddech cystal a rhoi'r wybodaeth ddiweddaraf am eu gwaith mewn perthynas a Chymru, gan
gynnwys gwybodaeth am y modd y mae amaethyddiaeth a chynnyrch Cymru yn cael eu hyrwyddo,
os gellir sén am unrhyw gamau neu fentrau penodol? At hynny, byddai gennym ddiddordeb mewn
clywed am y modd y mae'r attachés yn gweithio gyda swyddogion Llywodraeth Cymru mewn
gwledydd lle maent wedi'u cydleoli.

Rwy'n gwerthfawrogi eich sylw at y mater hwn, ac yn edrych ymlaen at eich ymateb.

